
జెప్పె శ్రీ పురుషోత్తమ క్షేత్రపతికి

శ్రీ జగన్నాయకునకు నర్పించి మించె

ధైర్య గాంభీర్య చాతుర్య శౌర్య ముఖ స

మిద్ధ గుణపాలి జగ్గకవీంద్రమౌలి.

	గీ.	
భారతీ పద పద్మ విభ్రాజమాన

రత్న మంజీర మంజులారావ తులిత

వాగ్విలాసుని జగ్గరాడ్వరకవీంద్రు

నెన్న నెంతవారికి శక్యమే యొకింత.

	సీ.	
శ్రీవత్సవయ తిమ్మ పృధ్వీశరాడ్దత్త

        'బేబదల్' బిరుద జృంభితుఁడు, హరిప

దాంబుజ భక్తవరాగ్రణి శ్రీ జగ

        న్నాథ కటాక్ష లబ్ద కవితా వి

రాజమానుఁడు కవిరాజ పూజితుఁడును

        యాచక నికర మందారతరువు

రిపురాజ మత్త కరీంద్ర పంచాస్యంబు

        ననుపమ సత్కురుణాకరుండు

దైవభక్తి నిరంతర సేవితాగ్ర

జాత తిమ్మకవీశ్వర చరణ సరసి

జాత యుగలుండు దనరు నిజ్జగము నందు

ప్రకటగుణపాలి జగ్గ మంత్రికులమౌలి.

	గీ.	
శ్రీవిజయరామభూమిపాలావతంసు

దత్త శిబికా సమృద్ధితోదార కీర్తి

జగ్గ కవిచక్రవర్తి సమ్యగ్గుణప్ర

వర్తి వర్తిలు పరిహృత బాంధవార్తి.

	స్రగ్ధర.	
జనులెల్లన్ సన్నుతింపన్ సకల భువన ర

        క్షా సుదీక్షా దక్షున్

గణనాథుం గ్రౌంచభేదిం గని చెలగెఁడు గం

        గా జటాజూటు భంగిన్

